
Адам анадан пәк күйінде туылып, ес біліп, жан-жағын көріп, естей келе, 
жақындарының ортасында есейіп, мінезін қалыптастырады. Мінезі болашақ 
өмірінің кірпіші... Сол кірпішті түзу қаласа, арман-мақсатының орындалғаны. 
Бастысы адам бойында арының таза болуы. Анадан пәк болып туылғанымен, 
қоршаған қоғамы оны адамдық ардан айырмаса дейсің.

ОЛЖАС БЕКТЕНОВ ПРЕМЬЕР-
МИНИСТР БОЛЫП ТАҒАЙЫНДАЛДЫ
Мәжіліс депутаттары Премьер-Министр лауазымына Олжас Абайұлы 

Бектеновті тағайындауға келісім берді.
Мәжіліс депутаттары Үкімет басшысы кандидатурасын талқылағаннан 

кейін «Қазақстан Республикасының Президентіне Қазақстан Республикасы 
Премьер-Министрі лауазымына Бектенов Олжас Абайұлын тағайындауға 
келісім берілсін» деген қаулы жобасына дауыс берді.

Дауыс беру барысында жалпы отырысқа қатысқан депутаттардың 69-сі 
оның кандидатурасын қолдап, 7 депутат қалыс қалды.

Іле-шала Мемлекет басшысының Олжас Абайұлы Бектеновты Қазақстан 
Республикасының Премьер-Министрі етіп тағайындау жөніндегі жарлығы 
шықты.

Ол бұрынғы атқарған лауазымынан босатылды. 

Мемлекет басшысының 
Жар лығымен Ақмарал Шә ріп-
байқызы Әлназарова Қазақстан 
Республикасының Денсаулық сақтау 
министрі болып та ғай ындалды.

Ақмарал Әлназарова 1971 
жылы Қызылордада дүниеге келген. 
Алматы мемлекеттік медицина 
институтын «Пе диатрия» мамандығы 
бо йынша бітірген, медицина ғылым-
да рының докторы.

Еңбек жолын Қызылорда қа-
ласының қалалық балалар ауру-
ханасының қабылдау бөлімшесінің 
дәрігері болып бастаған.

Педиатрия және балалар 
хирургиясы ғылыми орта лығы-
ның Қызылорда филиалының кіші 
ғылыми қызметкері (1997-1999).

Бөлім бастығы, облыстық 
денсаулық сақтау басқармасы 
бастығының орынбасары (1999-
2001);

Қызылорда облыстық балалар 
ауруханасының бас дәрігері (2001-
2003);

Қызылорда облысы Денсау лық 
сақтау басқармасының бастығы 
(2003-2004);

ҚР Денсаулық сақтау министрлігі 
Медициналық қызметтер көрсету 
саласындағы бақылау комитетінің 
облыстық басқармасының бастығы 
(2005-2007);

Қызылорда медициналық 
колледжінің директоры (2007-2013);

Қызылорда облысы әкімінің 

орынбасары (2013 жылғы ақпан - 
2014 жылғы желтоқсан);

Қызылорда облыстық мәсли-
хатының хатшысы (2014 жылғы 
желтоқсан - 2015 жылғы қараша);

Қызылорда облысы Денсау лық 
сақтау басқармасының басшысы 
(2015 жылғы қараша - 2019 жылғы 
сәуір);

«Нұр  От ан»  партиясы 
Қызылорда облыстық филиалы 
төрағасының бірінші орынбасары 
(2019 жылғы сәуір - 2020 жылғы 
маусым).

Қазақстан Республикасы 
Парламенті Сенатының Қызылорда 
облысынан депутаты (2020 жылғы 
13 тамыздан бастап).

АҚМАРАЛ ӘЛНАЗАРОВА ҚАЗАҚСТАН 
РЕСПУБЛИКАСЫНЫҢ ДЕНСАУЛЫҚ 
САҚТАУ МИНИСТРІ БОЛЫП 
ТАҒАЙЫНДАЛДЫ

Осы саланың қарыштап 
дамуы арқылы өзге салалардың 
алдыға ілгерілеуіне жол ашылады. 
Осы орайда, биыл аймақтағы 
білім саласына бөлінген қаржы 67 
пайызға артып, облыс бюджетінің 
44,8 пайызын құрады. Тиісінше, 
білім саласының серпінді дамуы 
бағытындағы негізгі жоспарлар 
жолға қойылды. Мәселен, 
«Жайлы мектеп» ұлттық 
жобасы аясында өңірде 12 300 
орындық 21 мектеп салынады. 
Осыған сәйкес, былтыр 10 білім 
ордасының іргетасы қаланса, осы 
жылы 11 мектептің құрылысын 
бастау жоспарлануда.

Бұл ретте облыстағы 6 апатты 
мектептің 4-нің мәселесі аталған 
жоба аясында шешімін тапса, 
қалған 2 мектеп «Білім беру 
инфақұрылымын қолдау қоры» 
мен жеке инвестор есебінен 
шешілуде.

Бұл  туралы Өңірл ік 
коммуникациялар қызметінің 
ақпарат алаңында облыстық 
білім басқармасының басшысы 
Асқарбек Есжанов хабарлады. 
Жарқын болашақтың кепілі 
саналатын балаларымызға сапалы 
білім беру – күн тәртібіндегі 
негізгі мәселелердің бірі. Осы 

ретте, аймағымызда мектепке 
дейінгі білім беруде 680 ұйым 
жасақталған болса, онда 57 
мыңнан астам бала тәрбиеленуде. 
Бұл білім беру ұйымдарында 
6 160 педагог жұмыс істейді. 
Мұғалімдердің біліктілігін 
арттыру мақсатында ҚР Оқу-
ағарту министрлігімен бірлесіп, 
облыс бойынша педагогикалық 
шеберлік орталығы филиалының 
базасында 120 жекеменшік 
мектепке дейінгі ұйымдардың 
педагогтері ақысыз курстардан 
өтті. Биыл да педагогикалық 
шеберлік орталығы тарапынан 
оқытылатын барлық курстарға 
бірінші кезекте жекеменшік 
ұйым ұстаздары жіберіледі, – деді 
Асқарбек Темірбекұлы.

Облыста барлығы 328 мектеп 
жүйелі жұмыс істеуде. Оның 
297-і мемлекеттік болса, қалған 
31-і жекеменшік мектеп. Онда 
барлығы 181 804 оқушы білім 
алады. Осы ретте, оқушылардың 
сапалы білім алуы үшін білім 
ордалары заманауи талапқа сай 
жабдықталуы аса маңызды. 
Бұл бағытта биыл құны 2,8 
млрд теңгені құрайтын 7 
мектеп күрделі жөндеуден 
өтеді. Оның 6-ы Қызылорда 

қаласында болса, 1-і Жаңақорған 
ауданында орналасқан. Осы 
бағыттағы нақты жұмыстарды 
басқарма басшысы брифинг 
барысында баяндап берді. Бүгінде 
қаланың сол жағалауынан 400 
орындық физика-математика 
м е к т е п - и н т е р н а т ы н ы ң 
құрылысы жүрг і з ілуде . 
Бұған қоса, «ҚазГерМұнай» 
компаниясының қаржылай 
қолдауымен 350 орындық 
заманауи бағыттағы Оқушылар 
сарайының құрылысы да 
салынуда. Биыл шығармашылық 
академиясының құрылысын 
бастауды жоспарлаудамыз. 
Сонымен қатар, Жаңақорған 
және Шиелі кенттерінен 200 
орындық оқушылар үйі мен 
50 орындық өнер мектебі 
құрылысына сметалық құжаттар 
әзірленуде. Биыл құрылыс 
жұмыстары басталып, 2025 
жылы халық игілігіне беріледі. 
Бұдан бөлек, Шиелі ауданы 
Бәйгеқұм ауылынан 200 орындық 
тынығу лагері, Қазалы ауданында 
«Шағала» балаларды сауықтыру 
демалыс орталығының аумағынан 
160 балаға арналған жатын 
ғимараты, оқу ғимараты және 
бу қазандығы құрылысының 
жобалары әзірленеді, – деді 
басқарма басшысы.

«Ел тілегі» ақпарат

БІЛІМ БЕРУ ҰЙЫМДАРЫНЫҢ 
САНЫ АРТУДА

Ел экономикасының дамуына айрықша үлес 
қосатын, сондай-ақ кемел келешектің негізгі кілті 
саналатын білім саласы әрқашан маңызға ие.

 Астана қаласындағы «Ырыскелді» 
мешітінің бас имамы әрі «Jibek joly» арнасының 
тележүргізушісін белгілі қоғам қайраткерлері, 
танымал азаматтар, бизнес өкілдері, әлемдік дін 
қызметкерлерімен бірге АҚШ Конгресмені Роберт 
Браун Адерхольт қабылдады.

Сонымен қатар олар Мичиган штатынанан 
сайланған конгресмен, саясаткер Джон 
Мулинармен, танымал саясаткер Сэмм 
Баундбэкпен, АҚШ президентінің әлемдік 
көші-қон бойынша арнайы өкілетті елшісі Джон 
Ричмендпен, ливандық саясаткер, президенттікке 
үміткер Ниман Фрэммен жеке-жеке жүздесіп, 
сұқбаттасты.

«Мен мұнда Отанымыздағы діни еркіндік, 
теңділік, адам құқықтарының сақталуы, 
толеранттық туралы кең тарқатып айттым. Ертең 
мұхиттың арғы жағындағы қазақстандықтармен 
кездесетін боламын», – деді Нұрлан имам.

Айта кету керек, Нұрлан Байжігітұлы 
Пенсильвания штатындағы Филадельфия 
қаласындағы Аль-Бухари мешітінде қырғыз, 
өзбек, қазақ жамағатына уағыз айтып, екі жастың 
ақ некесін қиған.

ИМАМ ҚАЗАҚ ЕЛІНІҢ ДІНИ 
ЕРКІНДІГІН, ТЕҢДІГІН АЙШЫҚТАДЫ

БАЛАЛАРДЫ 
ӘЛЕУМЕТТІК 
ҚОЛДАУ АЯСЫ 
КЕҢЕЙТІЛДІ

Аймақта 
жасөспірімдерді және 
балаларды әлеуметтік 
қолдау және оларға 
қауіпсіз орта 
қалыптастыру басты 
назарда. Мәселен, 1-4 
сыныптарда оқитын 
66 мыңнан астам бала 
мен әлеуметтік осал 
отбасыдан шыққан 
1-11 сыныптардағы 
20 мыңнан астам 
оқушы тегін ыстық 
тамақпен қамтылған.

Сондай-ақ, оқушыларды 
қауіпсіз және жайлы тасымалмен 
қамту бағытында 30 автобус 
жаңаланды. Бұл жөнінде Өңірлік 
коммуникациялар қызметінің 
ақпарат алаңында облыстық 
білім басқармасының басшысы 
Асқарбек Есжанов хабарлады.

– Облысымызда 7 835 
ерекше білім беруді қажет 
ететін балалар бар. Аталмыш 
санаттағы балалардың ой-
танымын жақсарту мақсатында 
инклюзивті дамытудың жол 
картасымен мемлекеттік 
балабақшалар логопунктпен 
жабдықталып, арнайы мамандар 
қарастырылды. Ал 170 мектепте 
инклюзивтік қолдау кабинеттері, 
8 мектепте инклюзивтік 
ресурстық орталықтар ашылды. 
Қазіргі таңда онда 417 арнайы 
маман қызмет көрсетеді. Жалпы 
өскелең ұрпақтың тәрбиесі – өте 
маңызды мәселе. Бұл ретте облыс 
әкімдігінің қаулысы негізінде 
«Тәрбие, спорт және қосымша 
білім беру орталығы» құрылды. 
Жаңа орталық – балалардың 
ой-танымын арттыруға , 
спорттық қабілетін шыңдауға, 
жасөспірімдер арасындағы түрлі 
келеңсіздіктердің алдын алуға 
бағытталатын болады. Сонымен 
қатар, психологтардың кәсіби 
біліктілігін арттырып, әдістемелік 
қолдау бағытында «Облыстық 
психологиялық қолдау орталығы» 
жұмысын бастайды, – деді 
Асқарбек Темірбекұлы.

Брифинг барысында басқарма 
басшысы техникалық және 
кәсіптік білім беру ұйымдары 
бойынша атқарылып жатқан 
жұмыстарға да тоқталды. 
Басқарма басшысы техникалық 
және кәсіптік білім беру 
ұйымдарын еңбек нарығына 
қажетті мамандықтармен 
толығуын назарда ұстап, жаңа 
қабілеттер мен дағдыларды 
қ а л ы п т а с т ы р а т ы н  о қ у 
орталықтарына айналуы 
керектігін тілге тиек етті.

– Өңірімізде 28 техникалық 
және кәсіптік білім беру ұйымы 
бар. Бүгінде онда 20 213 
студент 94 мамандық және 158 
біліктілік бойынша білім алуда. 
Қазіргі таңда колледждерде 
кәсіпорындардың сұранысы 
бойынша мақсатты даярлау 
енгізілуде. Алдағы уақытта еңбек 
нарығында сұранысқа ие жаңа 
мамандықтарды қалыптастыру 
міндеті тұр. Тиісінше, алдағы 
5 жылдықта экономикалық 
өндірістік дамуына талдау 
жасалып, техникалық және 
кәсіптік білім беру ұйымдарында 
жаңа мамандықтарға оқыту 
жүзеге асырылады, – деді 
Асқарбек Есжанов.

Қазақстанның атынан АҚШ-қа – Ақ 
үйдің қайырымдылық асына аттанған имам 
Нұрлан Байжігітұлы Капитолиде бірқатар 
кездесулер мен ресми қабылдауларға 
қатысты.

Биыл да өңірдегі ауқымды 
жобалар жалғасын таппақ. Соның 
ішінде, «Шиелі – Қодамаров» 
жолындағы көпірге күрделі 
жөндеу жұмыстары жүргізіледі. 
Бұдан бөлек, осы жылы «Шиелі-
Қарғалы-Байкенже-Жаңақорған» 
жолы бойындағы Сырдария 
өзені арқылы өтетін автомобиль 
көпірін салу үшін республикалық 

бюджеттен тиісті қаржы 
қарастырылады деп күтілуде. Бұл 
туралы Өңірлік коммуникациялар 
қызметінің ақпарат алаңында 
Шиелі ауданының әкімі Нұржан 
Ахатов мәлімдеді.

2023 жылы аудандағы 
бірнеше елді мекен ауыз сумен 
қамтамасыз етілді. Нақтырақ 
айтқанда, Қызылқайың және 

Қосүйеңкі елді мекендеріне 
барлығы 446,7 млн теңге қаржы 
бөлініп, құрылыс-монтаждау 
жұмыстары аяқталды. Қазіргі 
таңда ондағы тұрғындар тіршілік 
нәрін тарықпай пайдалануда. 
Сондай-ақ, Шиелі кентіндегі 
Зекеев және Бөлтекейұлы 
көшелерінің бойындағы су 
құбырларының құрылысы да 
аяқталды. Былтыр Жуантөбе елді 
мекеніне су тұщытқыш қондырғы 
орнатсақ, биыл Алмалы аудандық 
округіне қарасты Тоғайлы елді 
мекеніне орнатуды жоспарлап 
отырмыз. Сонымен қатар, Шиелі 

ауданына қарасты барлық елді 
мекендерді үздіксіз сапалы ауыз 
сумен қамтамасыз ету мақсатында 
«Тақыркөл» бас су торабынан 
№3 сорғы станциясына дейінгі 
магистральды құбырының 18,6 
шақырымы салынды. Биыл бұл 
жұмыстар толғымен аяқталады 
деп жоспарлануда. Одан бөлек, 
Шиелі кентіндегі әлеуметтік 
нысандар мен тұрғын үйлерді 
орталықтандырылған кәріз 
жүйесімен қамтамасыз ету 
мақсатында жоба-сметалық 
құжаттары әзірленуде. Тағы 
бір өзекті мәселе, тұрмыстық 

қатты қалдықтарды қайта өңдеу, 
сұрыптау, жою мақсатында «Саз 
құм» полигонында экологиялық 
таза өңдеу зауытын салу жоспарда 
бар. Бүгінгі күні жоба құны – 
843,2 млн. теңгені құрап отыр. 
Қазіргі уақытта жоба-сметалық 
құжаттары әзірленіп, экологиялық 
сараптамадан өтуде. Жоба іске 
қосылған жағдайда ауданымыздың 
экологиялық ахуалына оң 
ықпалын тигізетін болады, – деді 
Нұржан Сәбитұлы.

«Ел тілегі» ақпарат

ҚАТТЫ ҚАЛДЫҚТАРДЫ ӨҢДЕЙТІН ЗАУЫТ САЛУ ЖОСПАРЛАНУДА
Шиелі ауданында былтыр қарқынды жұмыстар 

қолға алынып, күн тәртібіндегі бірқатар өзекті 
мәселелер өз шешімін тапты. Мәселен, Ә.Тәжібаев 
ауылының кіре берісінде орналасқан көпір күрделі 
жөндеуден өтіп, халықтың игілігіне берілді.

Қызылорда қаласындағы Назарбаев 
Зияткерлік мектебінде «Есірткі туралы 
барлық шындық» тақырыбында 
пікірталас өтті. Мектеп оқушыларымен 
кездесуге Қызылорда облысы ПД 
Есірткі қылмысына қарсы іс-қимыл 
басқармасының қызметкерлері келді. 
Бұл іс-шараның мақсаты жасөспірімдерді 
нашақорлықтың әлеуметтік және 
медициналық аспектілерімен, сондай-
ақ оның заңды салдарымен таныстыру 
болды.

Пікірталас барысында балаларға 
есірткі заттарының қайдан пайда 

болғаны және оларды тұтыну 
әлеуметтік проблемаға айналғаны, 
адамның қалай тәуелді болатыны 
және жастардың есірткіге қандай 
жолдармен «отырғызылатыны» айтылды. 
Мысалдармен электронды презентация 
көрсетілді. Сондай-ақ, жасөспірімдерге 
Қызылорда облысында есірткі заттарының 
таралуына қарсы күрес қалай жүріп 
жатқаны және есірткіні тұтыну мен тарату 
фактісіне тап болса, көмекке қайда жүгіну 
керектігі айтылды.

Полиция қызметкерлері оқушыларға 
қызығушылық немесе абайсыздықпен 

өмірлерін бұзбауға, есірткі тұтынбауға, 
белсенді, жасампаз өмірді таңдауға 
шақырды. Тікелей әңгіме барысында 
полицейлер жастар арасында есірткі 
туралы аңыздарды жоққа шығаруға 
тырысты: өмірде «бәрін» сынап көру 
керек пе, есірткі шығармашылық шабыт 
беретіні рас па, «жеңілә» есірткі бар ма 
және т. б.

Мектеп оқушылары дұрыс таңдау 
жасап – денсаулық пен салауатты өмірді 
қолдау керектігіне шақырылды. Есірткіні 
сынап көру керек пе деген сұраққа балалар 
«Есірткіге жоқ!» деп жауап қайтарды.

ЕСІРТКІСІЗ БОЛАШАҚ
Жасөспірімдер арасындағы нашақорлық мәселесі қазіргі кездегі 

басты мәселелердің біріне айналды. Әр түрлі психоактивті заттарды 
тұтынудың өсуі аясында жастардың өлімі мен мүгедектігі артып 
келеді. Сондықтан мұндай қауіпті және зиянды тәуелділіктің алдын 
алу ең өзекті және уақтылы мәселе  болып табылады. Қызылорда 
облысы ПД Есірткі қылмысына қарсы іс-қимыл басқармасы да 
осы жұмысқа өз үлесін қосуда.

ҚАЛА ТЫНЫСЫ

– Өткен жылы негізгі макроэконо-
микалық көрсеткіштер бойынша 
Қызылорда қаласының өсу динамикасы 
тұрақты деңгейде сақталды. Негізгі 
капиталға салынған инвестициялар 108,7% 
орындалып, 232,9 млрд теңгені құрады. 
Бюджет  98,5% игерілді. Қаланың өз 
кірісі 2022 жылы 16,7 млрд теңге болса, 
2023 жылы 6,7 млрд теңгеге өсті. Біз 
облыс орталығының дамуына басымдық 
берудеміз. 2022 жылдың басында қала 
бюджеті 51,6 млрд теңге болса, екі жылда 
бас шаһарымызға бөлінген қаржыны екі есе 
өсірдік. Өткен жылды Қызылорда қаласы 
95,1 млрд теңгемен қорытындылады, – деді 
Нұрлыбек Машбекұлы.

Кеңесте  қала әкімі Серік Қожаниязов 
биыл салынатын нысандар туралы айтып, 
халыққа қажетті жаңа жобаларды ұсынды.

Биыл Қызылорда қаласының бекітілген 
бюджетінде жалпы құны 23,6 млрд теңгені 
құрайтын 78 жобаға қаржы бөлінді. 78 
жобаның 52-сін толық аяқтауға 15,1 млрд 
теңге, 21 өтпелі жобаға  6 млрд 757,6 млн 
теңге қаралған. Сол жағалаудан облигация 
арқылы 7 қабатты 6 тұрғын үй және 
200 пәтер сатып алуға қажетті қаражат 
бөлінуде.

Жол, көпір, Яссауи, Көшербаев 
көшелерін қайта жаңғырту, Назарбаев 
даңғылынан Тәуелсіздік даңғылына дейінгі 
көше құрылысы, Тәуелсіздік даңғылынан 
«Қызылжарма» каналы арқылы автожол 
көпірін салу жоспарлануда.

Кеңесте биологиялық тазарту 
станциясына және «Бәйтерек» тұрғын 
ауданын газбен, сумен жабдықтауға қаржы 
сұралды.

«Ауыл – ел бесігі» бағдарламасымен 
облыс орталығында жалпы құны 5,8 млрд 
теңгені құрайтын 11 жоба республикалық 
бюджетке ұсынылып, бүгінде оларды 
бастауға 647 млн теңге бөлінді. Жобаларды 
аяқтау үшін республикалық бюджетке 4,6 
млрд теңгеге өтінім ұсынылды. Облыстық 
бюджеттен қаржыландыруға 586,7 млн 
теңге қаржы қажет. Оған Қызылорда 
қаласына қарасты елді мекендердің 

инженерлік инфрақұрылым желілері 
жаңартылып, жол салынбақ.

Сонымен қатар, облыстық бюджетті 
нақтылау барысында бөлінген қаржыға 
бірқатар ауқымды жұмыстар атқарылады.

Шаһар басшысының айтуынша, 
биыл облыс орталығында 78 жоба іске 
асырылмақ. Оған қоса, құны 24 млрд 
361,2 млн теңгені құрайтын 55 жаңа жоба 
әзірленді. Оның ішінде жарықтандыру, 
тұрғын үй құрылысы, абаттандыру, жол 
құрылысы, көшелерді қайта жаңғырту, 
спорт алаңдарының құрылысы, ауызсу 
және кәріз желілері, газбен жабдықтау, 
электр желілері бойынша жобалар бар.

Баяндама соңында Серік Қожаниязов  
бірқатар  жобаларға қолдау көрсетуді 
сұрады. Атап айтқанда, Сырдария өзенінің 
сол жағалауында коммерциялық үй-
жайлары бар 5 қабатты 10 тұрғын үй және 7 
қабатты 6 тұрғын үй, электрмен жабдықтау 
желілері, «Жайлы мектептердің» («Арай», 
«СПМК», сол жағалау, әл Фараби, 
«Бәйтерек») жан-жағын асфальттау, 
«Бәйтерек» тұрғын ауданын газдандыру, 
электр және ауызсу жүйелерін жүргізу 
жобасы бар. Кварталішілік газ құбырлары 
желісін салу, Жаппасбай батыр көшесін, 
«Қызылорда-Құмкөл» трассасын қайта 
жаңғырту, «Сабалақ» саяжайына газ 
құбырын тарту жобаларының да тұрғындар 
үшін маңызы зор.  Аталған жобалардың 
жалпы құны 15 млрд 293 млн теңгені 
құрайды.

Кеңес отырысында облыстық басқарма 
басшылары қала әкімі ұсынған жобалардың 
тұрғындар  үшін тиімділігін, қажеттілігін 
сараптады. Жобалар жұртшылықтың өмір 
сүру сапасына оң әсерін тигізуі тиіс.

Жиын соңында аймақ басшысы 
қоғамдық-саяси ахуалды зерделеу 
қорытындысына тоқталды. Қала әкіміне 
жол қозғалысы қауіпсіздігі мен қоғамдық 
көлік жұмысын реттеу, экологиялық 
жағдайды жақсарту, қоғамдық-саяси 
ахуалдың тұрақтылығын қамтамасыз ету 
тапсырылды.

ҚАЛА БЮДЖЕТІ 
ЕКІ ЕСЕ ӨСТІ

Облыс әкімі Нұрлыбек Нәлібаевтың төрағалығымен аудандардың 
даму жоспарын қарау жөніндегі кеңесте Қызылорда қаласында 
атқарылатын жұмыстар талқыланды.

«Қылмыскерлер азаматтарды алдау 
арқылы қолма-қол ақша ұрлау немесе 
несие алу арқылы өз қаражаттарын 
алады. Шабуылдаушылар бастапқыда 
жәбірленушілерден ақша мен басқа 
да мүлікті алуға ешқандай құқықтық 
негіз жоқ екенін біледі», – деп атап 
өтті ӨКҚ спикері. Көбінесе алаяқтар 
интернетте сатып алу кезінде алдайды. 
Олар сауда алаңдары мен хабарландыру 
сайттарында сатушылар немесе сатып 
алушылар ретінде әрекет етуі мүмкін. 
Олардың мақсаты – жәбірленушіні 
фишингтік сайтқа бағыттау (нақты 
сайт ретінде жасырылған жалған) 
немесе жалған деректемелер бойынша 
төлеуге мәжбүр ету. Мұндай сайтта 
енгізілген барлық дерек (парольдер, 
банк карталарының нөмірлері, төлқұжат 
деректері және т.б.) алаяқтарда болады. 
Интернетте сатып алу кезінде: – 
тек қорғалған интернет-парақшада 
төлем жасаңыз; – «фишингке» қарсы 
антивирустық бағдарламаны орнатыңыз; 
– интернет-банкке кіру үшін логин мен 
парольді, сондай-ақ төлемді растау 
кодын хабарламау; – интернеттегі сатып 
алуларға ақы төлеу үшін арнайы карта 
жасаңыз және онда көп ақша ұстамаңыз; 
– картадан төлемдер мен аударымдар 
туралы SMS-хабарламалар орнату. 
Алаяқтықтың тағы бір кең таралған 
түрі – банк карталарынан қаражат ұрлау. 
Бұл ретте алаяқтар қызмет көрсету 
және сауда саласының қызметкерлері 
болуы мүмкін. «Ақшаңызды ұрлау 
үшін алаяқтарға: сіздің картаңыздың 
нөмірі, иесінің атыжөні, жарамдылық 
мерзімі, PIN коды, артқы жағындағы 
картаның түпнұсқалығын тексеру 
коды, бір реттік құпия сөзді (төлемді 

растау SMS-хабарлама) білсе 
жеткілікті. Алаяқтар банкоматқа 
оқу құрылғысы мен бейнекамераны 
орнату арқылы қажетті ақпаратты ала 
алады. Қаскүнем сіздің картаңызды 
кем дегенде бес секунд ұстап-ақ, 
ондағы ақпаратқа қол жеткізе алады 
және ол кафе немесе дүкен қызметкері 
болуы да мүмкін», – деп толықтырды 
А.Терентьев. Агенттікте Fingramota.
kz сайты жүргізілуде, онда қаржылық 
пирамида белгілері бар жобалардың 
тізімі жарияланады. Осылайша қаржы 
пирамидасының ең маңызды белгісі 
– ARRFR лицензиясының болмауы. 
Сонымен қатар, алаяқтар «Дипфейк» 
технологиясын адамның бейнесін 
қолдан жасау және оны бастапқы 
биометриялық сәйкестендіруден өту 
үшін пайдалану арқылы пайдаланады. 
Әрі қарай алаяқтар арнайы шотқа ақша 
алып, тіпті жәбірленушінің атына 
несие береді. Мұндай қылмыстың 
құрбандары берешек туралы кейінірек, 
әдетте несие бойынша кешіктіру 
болғаннан кейін біледі. Алаяқтықтың 
тағы бір кең таралған түрі азаматтарға 
қоңырау шалу арқылы алдапарбау. 
Телефон алаяқтары қазақстандық 
қаржы институттарының абоненттік 
нөмірлерін қайталауға мүмкіндік 
беретін SIP-телефонияны пайдаланады, 
азаматтарға банктер немесе құқық 
қорғау орган қызметкерлерінің атынан 
қоңырау шалады. «Егер сізге банктің 
қауіпсіздік қызметкері қоңырау шалып, 
сіздің шотыңызға алаяқтық шабуылдары 
жасалғанын айтып қорқытса, несие 
алуды ұсынса немесе банкомат арқылы 
ақша алуды сұраса, телефонды қоя 
салыңыз. Ақпаратты қайта тексеру 

және банк картасын бұғаттау үшін 
банктің call-орталығына өз бетіңізше 
қоңырау шалыңыз», – деп ескертеді 
сарапшы. Сонымен қатар, ақша 
туралы сөйлесетін бейтаныс адамдарға 
сенбеу және жеке мәліметтерін, карта 
деректемелерін: төлем картасының 
артында көрсетілген үш таңбалы кодты, 
ПИН-кодты, жарамдылық мерзімін 
хабарламау ұсынылады. Несиені 
рәсімдеуге тыйым салуға мүмкіндік 
беретін қызмет іске қосылды «Қызмет 
азаматтарға құжаттарды жоғалту, 
шетелге шығу немесе басқа жағдайлар 
кезінде несиелік алаяқтардан қорғануға 
көмектесу мақсатында іске қосылды. 
Кредиттік тарихты беруге ерікті шектеу 
қаржы ұйымдары үшін алаяқтық 
қарыз нысанасына қосымша тексеруді 
білдіреді», – деп түсіндірді спикер. 
Алматылықтар қарыз алудан ерікті түрде 
бас тартуды орната алады. «Жалған 
қарыздарды ресімдеуге байланысты 
алаяқтықты азайту үшін 2024 жылғы 
11 ақпаннан бастап жеке тұлғаның 
банктік қарыздар мен микрокредиттер 
алудан ерікті түрде бас тарту құқығы 
туралы норма қолданылатын болады. 
Кредиторларға оның кредиттік есебінде 
микрокредиттер алудан ерікті түрде бас 
тартуды белгілеу туралы ақпарат болған 
кезде адамға микрокредиттер беруге 
тыйым салынады», – деп атап өтті ол. 
Банктер мен МҚҰ-ға кредиттік бюроға 
берілген қарыздар мен микрокредиттер 
туралы нақты уақыт режимінде ақпарат 
беруді, жеке тұлғаның кредиттер 
алудан ерікті түрде бас тартуы болған 
кезде ресімделген кредит бойынша 
берешекті есептен шығаруды көздейтін 
заңнамалық түзетулер әзірленді. Сондай-
ақ, онлайн қызметтерді пайдалану 
кезінде азаматтардың құқығын қорғау 
бойынша қаржы ұйымдарының 
жауапкершілігі күшейтілді. Банктер 
мен МҚҰ интернет-алаяқтардың 
әрекеттерінен зардап шеккен қаржылық 
қызметтерді тұтынушыларға келтірілген 
залалды өтеу тетігін әзірлеуге кірісті.

ҚАРЖЫЛЫҚ ҚАУІПСІЗДІКТІҢ 
НЕГІЗГІ ЕРЕЖЕЛЕРІ ҚАНДАЙ?

Әлеуметтік желінің заманауи әдістері арқылы жасалатын 
интернет-алаяқтық жағдайлары жиілеп кетті. Былтыр 
елімізде 21,6 мыңға жуық алаяқтық тіркелген. ҚР Қаржы 
нарығын реттеу және дамыту агенттігінің Қаржы қызметтерін 
тұтынушылардың құқығын қорғау департаментінің өкілдері 
Алматы қаласының Өңірлік коммуникациялар қызметінің 
брифингінде алаяқтықтың кең таралған әдіс- тері мен 
қаржылық қауіпсіздіктің негізгі ереже лері туралы айтып берді.

«Ұрылар» идеологиясын ұстанып, 
заңсыздыққа жол беретін топтар қоғамдық 
тәртіп пен азаматтардың құқықтарын 
өрескел бұзады.

Жақында ғана ІІМ ұйымдасқан 
қылмысқа қарсы күрес департаменті 
Шымкент және Павлодар қалаларында 
осындай екі топтың ұсталғаны туралы 
хабарлаған болатын. Күдіктілер қамауға 
алынып, тергеу жүргізіліп жатыр.

Биыл қаңтар айында басқа да бірқатар 
өңірде осындай ұстаулар жүргізілді.

Мәселен, Шымкентте жедел ақпаратты 
тексеру барысында университеттердің 
бірінен үш студентті ұрлау фактісі 
анықталды. Тексеріс барысында 20 
жастағы алты жігіт криминалитет өкілінің 
ықпалына түсіп, бірнеше бопсалау және 
өзге де қылмыстар жасағаны анықталды. 
Бір эпизодта олар үш студентті автокөлікке 
отырғызып, қаланың сыртына апарған, онда 
олар күш көрсетіп, мобильдік қосымша 
арқылы онлайн-несие ресімдеткен және 
700 мың теңгені тартып алған. Топтың 
барлық қатысушылары ұсталды.

Алматы облысында 23 жасқа дейінгі 
үш тұрғыннан тұратын топ ұсталды, 
олар 2005 жылы туған қызбен келісе 
отырып, адамдарды алдап пәтерге апарып 
отырған. Онда олар жәбірленушілерді күш 
көрсетеміз деп қорқытып, ақша бопсалаған. 
Күдіктілер ұсталып, соттың санкциясымен 
қамауға алынды.

Павлодар облысының Ақсу қаласында 
бопсалау және алаяқтық қылмыстар 
жасағаны үшін жастар тобы ұсталды, 
оның қатысушылары қорқыту және 
алдау арқылы жәбірленушілерді несие 
ресімдеуге мәжбүрлеген, кейіннен ақша 
мен тауарларды иемденген. Күдіктілер 
ұсталып, қамауға алынды.

Ақмола облысында жастар тобының екі 
мүшесі бұрын жергілікті тұрғыннан жарты 
миллион теңге бопсалағаны анықталды. 
Күдіктілердің бірі 2005 жылы туған және 
ұқсас қылмыстар жасағаны үшін жазасын 
өтеп жатыр. Екінші күдікті қамауға 
алынып, тергеу жүргізілуде.

Абай облысында студенттерді қорқыту 
арқылы ақша бопсалаумен айналысқан 
семейлік жас тұрғындардан құралған 
топтың қылмыстық әрекеті анықталды. 
Жәбірленушілердің бірі – жергілікті 
үниверситеттің екінші курс студенті, өткен 
жылдың тамыз айынан бастап қаскөйлерге 
700 мыңнан астам теңге берген. Күдікті 
қамауға алынды.

Атырауда жастар тобының мүшесіне 
қатысты жедел ақпаратты тексеру 
нәтижелері бойынша екі шолақ мылтық 
және әртүрлі калибрлі 60 патрон тәркіленді. 
Ол 2005 жылы туған колледж студенті, – 
деді ҚР ІІМ ұйымдасқан қылмысқа қарсы 
күрес департаментінің басқарма бастығы 
Қуандық Алпыс.

Жастар арасындағы қылмыстың алдын 
алу Ішкі істер министрлігі басшылығының 
ерекше бақылауында тұр.

ЖАСТАРДЫҢ ҚЫЛМЫСТЫҚ 
ТОПТАРЫ ҰСТАЛДЫ

Мұндай топтар көбінесе жасырын сипаттағы қылмыстарды 
жасайды, яғни жәбірленушілер қаскөйлердің қорқытуының 
салдарынан немесе тағы да басқа себептермен полицияға жүгінбейді.

Ол 1931 жылы ақпанның тоғызы күні 
Нарынқол өңірінің Қарасаз ауылында 
дүние есігін ашқан. «Қайран Қарасазым-
ай» деп өлеңге қосқан, кейін әнші 
Рамазан Стамғазиевтің әніне айналған 
аядай ауылды бүгінде білмейтін қазақ 
кемде-кем. Мұқағалидің бала кезі сұм 
соғыстың қасіретті жылдарына тұспа-
тұс келеді. «Неңді сенің аңсаймын 
бала шағым, бұлдыраған айналаң ала 
сағым» деген ақынның анасы Нағиман 
Мұқағалидың өкшесін баса туған үш 
ұлды асырап жеткізеді. «Сенің қандай 
аңсаймын «тамашаңды?» Соғыс келді: 
жүрекке жара салды»... Осы өлең 
жолдарынан ақынның бала кездің өзінде 
қандай қиыншылықтан өткенін аңғаруға 
болады.

«..Жалынған ғазиз Анам, сұрап 
қалған,

Жоғалды сол бетімен бірақ та арман.
Сенбеймін әкең өлді дегенге мен,
Себебі ол үйімізден тірі аттанған...»
Орта мектепті интернатта жатып 

бітірген жігерлі жас еңбекке ерте 
араласып, ауылдық кеңестің хатшысы, 
қызыл отаудың меңгерушісі, комсомол 

қызметкері, жетіжылдық мектептің 
мұғалімі болады. Содан Нарынқол 
аудандық «Советтік шекара» газетіне 
орналасып, қаламгерлікке бет бұрады. 
Оның өмірге ғашық, махаббатқа құштар 
өлеңдерін оқып отырып, жігеріңізді 
жанып, қайратыңызды қайрайтын 
айшықты ойларды кездестіруге болады.

«Жылап келіп, келмейді жылап 
кеткім!

Ол ғұмырды келеді бір-ақ тепкім.
Жамандықты жақс артып, 

жақсылықты,
Онан сайын келеді қуатты еткім», 

- дейді ақын.
Мұқағали Мақатаев алпысыншы 

жылдардың басында «Социалистік 
Қазақстан» (қазіргі «Егемен Қазақстан») 
газетінде, 1963-1965 жылдары 
«Мәдениет және тұрмыс» (қазіргі 
«Парасат»), 1965-1972 жылдары 
«Жұлдыз» журналдарында, 1972-
1973 жылдары Қазақстан Жазушылар 
одағында қызмет атқарған. Ол 
- қазақ поэзиясына қайталанбас 
туындыларымен, отты жырларымен 
келген ақын. Өз шығармалары арқылы 

қазақ поэзиясын жаңа биіктерге 
көтерді. Мұқағали поэзияда туған өнер 
деңгейіндегі ғана құбылыс емес. Оның 
өлмес өнері, қанатты поэзиясы қазақ 
халқының парасатын кемелдендіре 
түсті. Мұқағали Алматыда өмір сүрген 
жылдар ішінде өзіндік дара үнін, 
суреткерлік қайталанбас дарынын 
таныта білді.

«Ильич» (1964), «Армысыңдар 
достар» (1966), «Қарлығашым, 
келдің бе?», «Мавр» (1970), «Аққулар 
ұйықтағанда» (1973), «Шуағым менің» 
(1975) атты жыр жинақтарын көзінің 
тірісінде жариялап үлгерді.

   Ақынның аударма саласында 
да еңбегі зор. Дантенің «Құдіретті 
комедиясының» «Тамұқ» атты бөлімін, 
Шекспирдің «Сонеттерін», Уолт 
Уитменнің өлеңдерін қазақ тілінде 
сөйлеткен ақынның кітаптары өмірден 
өткеннен кейін он мыңдаған данамен 
басылып шығып жатты.

Ақын 1976 жылдың 27 наурызында 
Алматыда дүниеден өтті.

Жылап келіп, 
келмейді 
жылап кеткім...

Қазақтың ақиық ақыны Мұқағали 
(Мұхамедқали) Сүлейменұлы 
Мақатаевтың туғанына 93 жыл 
толды.

   Облыс әкімі Нұрлыбек Нәлібаевтың 
төрағалығымен Шиелі ауданының даму 
жоспары қаралған кеңесте аудан әкімі 
Нұржан Ахатов биыл 5 млрд. 635 млн. 
теңгенің 28 жобасына қаржы бөлінгенін 
айтты.

Былтыр Шиелі ауданында халықпен 
кездесу кезінде аяқ су, электр желілері 
және жедел жәрдем көліктерінің ескілігі 
жөнінде мәселелер қозғалған еді. Аяқ суға 
байланысты депутаттар, шаруашылық 
төрағалары, өндіріс орындары 
басшыларымен бірлесіп, демеушілік 
арқылы біршама жұмыстар атқарылды.

Табиғи ресурстар және табиғат 
пайдалануды реттеу басқармасы арқылы 
облыстық бюджеттен 6 млн. 200 мың 
теңге бөлініп, Шиелі кентіндегі «Базар 
арығы» каналын күрделі жөндеуді 
аяқтауға сараптама қорытындысы шыққан. 

Каналдың ұзындығы 8400 метр, 2016 
жылы 2886 метріне темір-бетонды науа 
(лоток) салынған. Мұнан бөлек, 62 тік 
дренажды ұңғыманың бірінші кезекте 
іске қосуды қажет ететін 24-іне жоба-
сметалық құжат дайындап, қаржыландыру 
ұсынылды.

Шиелі кентіндегі электр желілерін 
қайта құрылымдаудың І кезеңіне былтыр 
100 млн теңге, биыл 619 млн теңге қаржы 
қаралып, тозығы жеткен трансформаторлар 
мен желілер ауыстырылуда. Жоба толық 
аяқталғанда, аудан орталығының электр 
желілерінің 42 пайызы жаңаратын болады.

Кенттің электр желілерін қайта 
құрылымдаудың ІІ кезеңін жүзеге асыру 
үшін демеушілікпен жоба-сметалық 
құжат әзірленіп, сараптамадан өткізілуде. 
Екі кезең толық біткенде 38 мың тұрғын 
электр энергиясын үздіксіз тұтынады. 

Сонымен қатар, қосалқы станцияны 
қайта жаңғыртуға Ұлттық қордан 1,5 
млрд теңге бөлініп, мемлекеттік сатып 
алу жұмыстары жүргізілуде. «Ауыл – 
ел бесігі» жобасы аясында Бидайкөл, 
Жиделіарық, Ә.Тәжібаев ауылдарының 
сыртқы электрмен қамту желілерінің 
құрылысына республикалық бюджеттен 
153 млн. теңге бөлінді.

Мұнан бөлек, аудан әкімі 9 елді 
мекеннің (Алмалы, Бестам, Ақмая, 
Байсын, Тұрсынбай датқа, Бәйгеқұм, 
Жөлек, Ш.Қодаманов, Ы.Жақаев) электр 
желілерін жөндеуге демеушілер көмегімен 
жоба-сметалық құжат әзірленгенін 
айтты. Сараптамадан өткізілген жобаға 
қаржы бөлуді сұрады. Баяндама соңында 
ауданның өзекті мәселелерінің бірі ретінде 
арнайы автокөлікпен қамту жайын да 
қозғады.

ШИЕЛІ АУДАНЫНДА 28 ЖОБАНЫ 
ЖҮЗЕГЕ АСЫРУ ҰСЫНЫЛДЫ

ХАБАР

Әлемде

ТҮРКИЯДА ТҰРҒЫНДАРҒА 
БАСПАНА КІЛТІ ТАБЫС ЕТІЛДІ

Түркия президенті Режеп Тайип Ердоған Хатайда 
жер сілкінісінен зардап шеккен тұрғындарға баспана 
кілтін табыс етті. 

«Зерттеу жұмыстары жүргізілгеннен кейін жер 
сілкінісі болған аймақта бенефициар саны 390 мың 
адам болатыны анықталды. Бүгін біз 7 мың 275 
азаматқа баспана кілтін табыстап жатырмыз, оның 
6 мың 572-сі провинция және аудан орталықтарында, 
703-і – ауылдық жерлерде», – деді президент 
Ердоған.

Түркия президентінің айтуынша, зілзала болған 
аймақта тағы 75 мың үй 2 ай ішінде тапсырылады.

«Жылдың соңына дейін біз 200 мың үйді 
тапсырып, бірінші тас қаланғаннан кейін құрлысыты 
бір жыл ішінде аяқтау туралы уәдемізді орындаймыз. 
Біздің мақсатымыз – ай сайын 15-20 мың үй мен 
кенттегі үйлерді заңды иелеріне беру», – деді Режеп 
Тайип Ердоған.

«Азаматтарымыз тыныш болсын. Олар 
өз мемлекеті мен үкіметіне сенуі керек. 
Мақсаттарымызға қарай алға жылжып жатқанда 
ықтимал қауіптерді, әсіресе жер сілкіністерін, 
лаңкестік және экономикалық тұзақтарды бір-бірлеп 
жоюға бел будық», – деп атап өтті Түркия президенті 
сөз соңында.

Еске сала кетсек, 6 ақпанда эпицентрі Түркияның 
оңтүстік-шығысындағы Қахраманмарашта 
магнитудасы 7-ден асатын екі жер сілкінісі болды. 
Жерасты дүмпуі елдің 10 провинциясында, сондай-
ақ көршілес елдерде, соның ішінде Сирияда да 
сезілді. Түркия мен Сирияда мыңдаған адам қаза 
тапты. Түркияның оңтүстік-шығысында болған 
жойқын жер сілкінісінен қаза тапқандар саны 50 
мың адамнан асты.

ҚАЗАҚСТАН ӘЛЕМДЕ 
АЛТЫНШЫ ОРЫНДА ТҰР

2024 жылдың басынан бері ең көп жер сілкінісі 
болған 100 елдің тізімі жарияланды. Қазақстан 
рейтингте алтыншы орынға ие болды. Дереккөз 
ақпаратына сүйенсек, еліміз жер сілкіністерінің 
жиілігі бойынша рейтингте 58-позицияға көтерілген. 
Қазақстанда 135 жер сілкінісі тіркелді. 

Айта кетейік, көршілес Қырғызстан 
Қазақстаннан рейтингте бір сатыға жоғары тұр. 
Қырғызстанда 143 жер сілкінісі тіркелген. Ал 
Жапония әдеттегідей жер сілкінісі жағынан көш 
басында тұр. Ол рейтингте бірінші орында. Жыл 
басынан бері Жапонияда 216 жер сілкінісі тіркелген. 
Рейтинг АҚШ геологиялық қызметі мен Еуропа-
Жерорта теңізі сейсмологиялық орталығынан 
алынған жер сілкінісі деректеріне негізделген. 

Орталықта деректер күн сайын жаңартылады. 
Еске салайық, 23 қаңтарға қараған түні Астана, 
Алматы, Шығыс Қазақстан, Жамбыл, Жетісу және 
Қарағанды облыстарында жер сілкінісі сезілді. 
Жерасты дүмпулері әсіресе Алматы тұрғындарына 
қатты сезілген. ТЖД ақпаратынша, Алматыда 
5 балдық жер сілкінісі тіркелген. Алматыдағы 
кей аудан тұрғындары жер сілкінісі кем дегенде 
5 минутқа созылғанын жеткізді. Содан бері 

Қазақстанда 2,5 мыңға жуық афтершок тіркелген. 
Алайда тұрғындар оның тек 12-сін сезген. 

ӨЗБЕКСТАНДА ЖЕМІС ПЕН 
КӨКӨНІС ЭКСПОРТЫ АРТТЫ

Үш түйір шие 18 мың сум немесе 700 теңге. Бұл 
Ташкенттегі көрініс. Сатушы шиенің келісін 450 мың 
сумнан саудалап жатыр.

Біздің ақшаға шаққанда шамамен 18 мың теңге. 
Бұл жеміс Аргентинадан жеткізілген екен. Ал өзі де 
шетке өнімін көп саудалайтын Өзбекстаннан былтыр 
елімізге 121 млн долларға жеміс-жидек пен көкөніс 
жеткізілген. Статистика агенттігінің хабарлауынша, 
оңтүстік көршіміз өткен жылы шет мемлекеттерге 
1,1 млрд доллардың өнімін эспорттады. Алыс жақын 
елдерге сатылған жеміс пен көкөніс мөлшері 1,7 
млн тонна. Бұл алдыңғы жылмен салыстырғанда 
1,1 пайызға көп. Экспорттың үлесі бойынша 
алдыңғы қатарда Ресей. Бұл елге жеткізілген өнім 
437 млн доллар. Мұнан кейінгі орында Пәкістан 
мен Қытай. Ал Өзбекстаннан ең көп жеміс пен 
көкөніс импорттайтын Қазақстан алғашқы төрттіктің 
қатарында

ҚЫТАЙ ӘЛЕМНІҢ ТҮКПІР-ТҮКПІРІНЕН 
ДАРЫНДЫ АДАМДАРДЫ ТАРТПАҚ

Қытай премьер-министрі саясатты 
оңтайландырып, кадр алмасуды жеңілдететінін 
айтып, шетелдік сарапшыларды Қытайдың дамуына 
тереңірек атсалысуға шақырды.

Бұл туралы Қытай премьер-министрі Ли 
Цян Бейжіңде өткен форумға қатысып, шетелдік 
сарапшылармен кездесіп, олардың Қытайдың 
дамуы мен үкімет жұмысы туралы пікірлері 
мен ұсыныстарын тыңдау кезінде айтты. Ли 
Цянның айтуынша шетелдік мамандар Қытайдың 
экономикалық және әлеуметтік дамуын ілгерілетуде 
және Қытай мен шет елдер арасындағы алмасу мен 
ынтымақтастықты дамытуда маңызды рөл атқарады.

«Қытайдың дамуы - ашық даму және ол әлемнің 
түкпір-түкпірінен келген таланттарды құшақ жая 
қарсы алады. Шетелдік мамандар Қытайдың 
дамуына тереңірек атсалысып, Қытай үлгісіндегі 
модернизацияның үлкен сахнасында өз таланттарын 
толық көрсетеді деп үміттенеміз», - деді Ли Цян.

Ли Цян, сондай-ақ, Қытай да саясатты 
оңтайландырып, зияткерлік меншік құқығы мен 
басқа да құқықтарды қорғауды күшейтіп, дүние 
жүзінің түкпір-түкпірінен келген таланттардың 
Қытайда жұмыс істеп, өмір сүруіне жақсы жағдай 
жасайтынын айтты.

ХАЛЫҚАРАЛЫҚ ТҮЙЕ 
ЖЫЛЫНЫҢ АШЫЛУ САЛТАНАТЫ

БҰҰ Бас Ассамблеясы 2024 жылды 
Халықаралық түйе жылы деп жариялады. Осыған 
орай Моңғолияда Халықаралық түйе жылының 
ашылу салтанаты ұйымдастырылды. Өткен жылы 
Моңғолия Үкіметі тиісті қаулы шығарды.

 «Моңғолияда түйе өсірушілермен, үкіметтік емес 
ұйымдармен, қауымдастықтармен, ғалымдармен 
және бизнес өкілдерімен түйе сүтін өндіру кластерін 
құру бойынша жұмыс істеп жатырмыз. Баянхонгор 
аймағында түйе сүтін өңдейтін зауыт құрылып, 
алғашқы нәтижелер бар. Дәл осындай зауытты 
басқа аймақта құруды қолға алып жатырмыз» 
деді Азиядағы сүт өнеркәсібін дамыту жөніндегі 
серіктестік хатшылығының атқарушы директоры 
Б.Батбаяр.

Ашылу салтанатында сөз алған Моңғол жүн және 
кашемир қауымдастығының атқарушы директоры 
Д.Алтанцэцэг моңғолдар мал шаруашылығынан 
алынатын шикізаттың бәрін пайдаланатынын атап 
өтті.

ХАБАРЛАНДЫРУ
Қармақшы ауданы «Достық жер МК» жауапкершілігі шектеулі 

серіктестігінің құрылтайшыларын  09 наурыз 2024 жылы сағат 09-00 
минутта ІІІ-Интернационал ауылы орталық мәдениет үйінде өтетін 
«Достық жер МК» ЖШС-нің 10-пайыздан астам құрылтайшыларының 
(қатысушылардың) бастамасымен жалпы жиналысына шақырамыз.

Күн тәртібінде:
1. Құрылтайшалардың (қатысушылар) өтініштеріне байланысты 

жер учаскелерін бөліп беру.
2. «Достық жер МК» жауапкершілігі шектеулі серіктестігінің  

төрағасының қызметін тоқтатып, жаңа төрағасын сайлау
               

                     Қармақшы ауданы «Достық жер МК» 
               жауапкершілігі шектеулі серіктестігінің 

               құрылтайшыларының бастамашыл тобы                                                      

Бүгінде немересі мен 
шөбересін әспеттеп, солар үшін 
мәсісіне тығып мәмпәси әкелетін 
әжелер бірен-сараң. Тамыры 
терең ауылда болмаса, қалада 
кездестіру екіталай. Алайда, 
қазақы нақышта киініп, баланы 
қарғадайынан әнмен тәрбиелеп 
жатқандар мүлдем жоқ деп айта 
алмаймыз. Бұл сөзімізге еліміздің 
түкпір-түкпірінен құрылып 
жатқан әжелер ансамблі дәлел. 
Олар ұмыт қалған халық әндерін 
насихаттайды, салт-дәстүрдің 
жоғалып кетпеуін ойлайды.

Әжелер ансамблі өнерлі 
өлке Жалағаш жерінде де бар. 
Солардың бірі – Ақсу елді 
мекенінде  ауылдық  клубтың  
жанынан  құрылған  «Асыл 
әжелер» ансамблі. Ансамблдің 
жетекшісі  Жұбанышова  
Тыныштықтың айтуынша 
топты құрудағы негізгі мақсат – 
ауыл арасында  халық  әндерін  
насихаттау. Өз жұмысын 2003 
жылы бастаған ансамблдің 
құрамында қазір 10 әже 
бар. Жыл жылжыған сайын 
шырқайтын әндерінің де қатары 
көбейіп келеді. Сахна төріндегі 
ілкімді істердің арқасында қазір 
«Асыл әжелерді» Ақсулықтар  
ғана емес, Жалағаш жұрты да 
біледі. Ансамблдің қатарында 
елуді еңсергендер де, жетпістің 
желкенін тартқандары да бар. 
Олар зейнет жасына дейін елеулі 
еңбек етіп, қызмет жолында 
жетістікке жете білгендер. Енді 
міне, алып бәйтеректей жапырағы 

жайқалған уақытта ұлттық 
құндылықты насихаттауды қолға 
алған.

– Тәрбие тал бесіктен 
басталады. Біз сол тәрбиені 
тұғырынан таймай, дәуірден-
дәуірге үзілмей жетсе дейміз. 
Ән арқылы көңілдің ажарын 
кіргізсек, үйімізде тәрбие ошағы 
болғымыз келеді. «Асыл әжелер» 
ансамблінің асып келе жатқан 
асулары да аз емес. Өнерімізбен 
ауданға барып тұрамыз. Сол 
кезде көпшілігі қазақы киімімізге, 
әуелете салған әнімізге сүйсінеді 
дейді  –Тыныштық  Жұбанышова. 

Тыныштық апай айтса, 
айтқандай-ақ әжелердің 
құйқылжыта ән салғанынан бөлек, 
сыртқы келбетіне сүйсінбейтін 
жан жоқ. Оюмен өрнектеліп 
тігілген ұлттық нақышымыздан 
хабар беретін киімді кигенде 
«Қазақтың әжерелері-ай!» деп 
еріксіз таңдай қағасың.

   Ақ жаулықты әжелерден 
біріккен бұл топ 2003 жылы 
құрылып өз жұмысын  бастаса, 
2014 жылы құрамы қайта жаңарып 
өнер әлемінде өрістерін кеңейте 
түсті. Алғашқы уақыттарда тек 
ауыл арасында ғана мерекелерік 
бағдарламалардың көркіне 
айналған  әжелер бірте-бірте  
уақыт өткен сайын дами түседі. 
Нәтижесінде 21 жыл ішінде  
аудан, облыс көлеміндегі 
түрлі байқаулардан жүлделі 
орындар алып, біршама 
беле стерді  бағындырып 
келеді. Атап айтсақ 2014 жылы 

ансамбль аудандық ардагерлер 
байқауында жүлделі ІІI орынға 
ие болса, 2015 жылы 1-орыннан 
көрінген. Тәуелсіздіктің 
25 жылдығына арналған 
«Тәуелсіздік – азаттығым, 
таң нұрым» атты ардагерлер 
көркемөнерпаздарының аудандық 
байқауында Алғыс хатпен  
марапатталған. Ауданда қарттар 
мерекесіне қарсаңында өткен 
«Қарты бар ел – қазыналы ел» 
атты ардагерлердің аудандық 
байқауынан жүлделі І орын 
иеленсе, «Қарттардың да өнерге 
бар  таласы»  атты облыстық 
байқауынан ІІІ орынды жеңіп 
алған. 2022 жылы 1 қазан қарттар 
күніне арналған «Ардагерлер өнер 
туын  көтерген» атты ардагерлер 
арасындағы аудандық байқаудан 
бас жүлде иеленді. Көпшіліктің 
ықыласына бөленген халық 
әндерін  нақышына келтіріп 
шырқайтын әжелер ансамбілінің 
мақсаты айқын. Мереке сайын 
ауылда болатын түрлі шараларға 
белсене қатысып жүр. Солардың  
бірі –Нұргүл  әжей

   Нұргүл әжей 70 жасты 
алқымдаса да өнерге деген 
ілтипаты жоғары. Үлкен 
әулеттің анасы алты баладан 
тараған немере мен  шөберелерді  
тәрбиелеп отыр. Ұлын  ұяға,  
қызын  қияға  қондырған  батыр  
ананың  ұрпағына  берер  өнегесі 
көп.  

Ауыл деген берекенің бастауы 
ғой. Осындағы замандастарыммен 
бірге  кішігірім ән саламыз. Бұл да 
өнер. Кішіге қамқорлығымызды 
көрсетіп,  ақылымызды  айтамыз-
дейді ақ жаулықты  ана.  

Міне, «Асыл әжелер» 
ансамблі осылайша бесіктен 
тамыр тартқан тәрбиені келе-
келе ұлтпен байланыстыруда. 
Азаттық, отаншылдық, борыш, 
аманат секілді ұғымдарды ұлтқа 
ұлттық өнер арқылы ұғындыруда. 
Алдағы уақытта әжелер салған ән 
әуелей берсін дегіміз келеді.

Зибаш  ӘЛИ 

Әжелер  салған  ән  бөлек
Ғасырлар бойы әуезді үнде әуелей шырқалып келе 

жатқан халқымыздың әсем әуендері бүгінде өнер 
әлемінің баға жетпес қазынасына айналған. Осы бір 
дәстүрді жалғап, тарихы тереңде жатқан қазақ әндерін 
көпшілік алдында паш етіп жүрген өнерпаздардың 
қатарында Ақсу ауылының әжелерінен құралған 
ансамбль де бар. Бойдағы тамаша талантынан 
бөлек ұрпақтан ұрпаққа ұласып, ғасырдан - ғасырға 
жалғасып келе жатқан тәрбиенің қайнар көзін 
келешек ұрпақтың бойына дарытуды мақсат еткен ақ 
жаулықтылар ансамблінің құрылғанына биыл 21 жыл 
толады.

Хабарландыру
«Мұнайлы аудандық тұрғын үй-коммуналдық 

шаруашылығы,жолаушы көлігі және автомобиль 
жолдары» мемлекеттік мекемесі бос лауазымды орнына 
конкурс жариялайды: 

- Мұнайлы ауданы әкімдігінің шаруашылық жүргізу 
құқығындағы «Маңғыстауэнерго» мемлекеттік коммуналдық 
кәсіпорын директоры. 

Конкурс өту мерзімі:осы хабарландыру жарияланған 
күннен бастап 15 күнтізбелік күн өткеннен кейін анықталады. 

   Конкурс өткізілетін орын:«Мұнайлы аудандық тұрғын үй-
коммуналдық шаруашылығы, жолаушы көлігі және автомобиль 
жолдары» мемлекеттік мекемесі. Мекен-жайы: Маңғыстау 
облысы, Мұнайлы ауданы, Маңғыстау ауылы, 14 квартал, 30 
құрылыс, 3 қабат, пошталық индексі 130600.

Қойылатын негізгі талаптар:
1) біліктілік талаптарына сәйкес келетін жоғары білімінің 

болуы;
2) техникалық реттеу саласындағы уәкілетті орган бекіткен 

экономикалық қызмет түрлерінің жалпы жіктеуіштеріне сәйкес 
Кәсіпорын қызметі саласындағы басшылық лауазымдарда 
мамандығы бойынша кемінде 5 жыл жұмыс өтілінің болуы;

 3) мемлекеттік ғылыми ұйым болып табылатын мемлекеттік 
кәсіпорынның басшысы лауазымына кандидаттар үшін 
мамандығы бойынша жұмыс өтілі кемінде 5 жыл, философия 
докторы (PhD), бейіні бойынша доктор, ғылым кандидаты 
немесе ғылым докторы дәрежесі болған кезде жұмыс өтілі 
кемінде 3 жыл.

Кәсіби құзырлылық: Қазақстан Республикасының 
Конституциясы,  ҚР Азаматтық (жалпы және ерекше бөлімдері), 
Салық, Бюджет, Еңбек, «Қазақстан Республикасының 
әкімшілік рәсімдік-процестік кодексі» кодекстерін, ҚР 
«Электр энергетикасы туралы», «Мемлекеттік мүлік туралы», 
«Сыбайлас жемқорлыққа қарсы іс-қимыл туралы» Қазақстан 
Республикасының Заңдары, осы санаттағы нақты лауазымның 
мамандануына сәйкес облыстардағы қатынастарды реттейтін 
Қазақстан Республикасының нормативтік құқықтық актілерін 
және мемлекеттік тілді білуі. 

Конкурсқа қатысу үшін берілетін құжаттардың тізімі:
 1) конкурсқа қатысу туралы өтініш;
2) мемлекеттік және орыс тілдеріндегі түйіндеме;
3) білімі туралы құжаттардың көшірмелері;
 4) Қазақстан Республикасы Еңбек кодексінің 35-бабында 

көрсетілген еңбек қызметін растайтын құжаттар;
5) Қазақстан Республикасы Денсаулық сақтау министрінің 

міндетін атқарушының 2020 жылғы 30 қазандағы № ҚР ДСМ-
175/2020 бұйрығымен бекітілген "Медициналық анықтама 
(дәрігерлік кәсіби-консультациялық қорытынды)" № 075/е 
нысаны бойынша анықтама.

Құжаттар мына мекен жайға тапсырылуы тиіс: 
«Мұнайлы аудандық тұрғын үй-коммуналдық 
шаруашылығы, жолаушы көлігі және автомобиль 
жолдары» мемлекеттік мекемесі. Мекен-жайы: Маңғыстау 
облысы, Мұнайлы ауданы, Маңғыстау ауылы, 14 квартал, 
30 құрылыс, 3 қабат, №302 кабинет.

Анықтама телефоны: 465183.

Объявление
Государственное учреждение «Мунайлинский районный 

отдел жилищно-коммунального хозяйства, пассажирского 
транспорта и автомобильных дорог»объявляет конкурс на 
занятие вакантной должности:

- директор государственного коммунального предприятия на 
праве хозяйственного ведения акимата Мунайлинского района 
«Мангистауэнерго» 

Время проведения конкурса: определяетсяпо истечению 15 
календарных  дней с момента опубликования данного объявления.

Место проведения конкурса:Государственное учреждение 
«Мунайлинский районный отдел жилищно-коммунального 
хозяйства, пассажирского транспорта и автомобильных дорог». 
Местонахождение: Мангистауская область, Мунайлинский район, 
село Мангистау, 14 квартал 30 строение, 3 этаж, почтовый индекс 
130600.  

Основные требования:
1) наличие высшего образования, соответствующего 

квалификационным требованиям;
2) наличие стажа работы не менее 5 лет по специальности на 

руководящих должностях в сфере деятельности Предприятия, 
согласно общих классификаторов видов экономической деятельности, 
утвержденных уполномоченным органом в области технического 
регулирования;

3) для кандидатов на должность руководителя государственного 
предприятия, являющегося государственной научной организацией, 
стаж работы по специальности не менее 5 лет, при наличии степени 
доктора философии (PhD), доктора по профилю, кандидата наук или 
доктора наук, стаж работы не менее 3 лет.

Профессиональная компетенция: знание Конституции Республики 
Казахстан, Бюджетного кодекса, Налогового кодекса, Трудового 
кодекса, Гражданского кодекса Республики Казахстан (Общая и 
Особенная части), Кодекса "Административно-процессуальный 
кодекс Республики Казахстан", законов Республики Казахстан «Об 
электроэнергетике», «О государственном имуществе», «О борьбе 
с коррупцией», знание государственного языка и нормативных 
правовых актов Республики Казахстан, регулирующих отношения 
в областях, соответствующих специализации конкретной должности 
данной категории.

Перечень документов необходимые для участие в конкурсе: 
1) заявление об участии в конкурсе;
2) резюме на государственном и русском языках;
3) копии документов об образовании;
4) документы, подтверждающие трудовую деятельность, 

указанные в статье 35 Трудового кодекса Республики Казахстан;
5) справку по форме №075/у "Медицинская справка (врачебное 

профессионально-консультативное заключение)", утвержденной 
приказом исполняющего обязанности Министра здравоохранения 
Республики Казахстан от 30 октября 2020 года № ҚР ДСМ-175/2020.

Документы необходимо предоставить по следующему адресу: 
Государственное учреждение «Мунайлинский районный отдел 
жилищно-коммунального хозяйства, пассажирского транспорта 
и автомобильных дорог». Местонахождение: Мангистауская 
область, Мунайлинский район, село Мангистау, 14 квартал 30 
строение, 3 этаж, кабинет №302. 

Телефоны для справок:465183.

41 ЖОБАНЫ 
ЖҮЗЕГЕ АСЫРУ ҰСЫНЫЛДЫ

Облыс әкімі Нұрлыбек Нәлібаевтың төрағалығымен 
Қармақшы ауданының даму жоспары қаралған кеңесте 
аудан әкімі Жандос Еркінбек бірқатар жаңа жобаны 
бастауға ұсыныс білдірді. Қазір жалпы құны 15,4 млрд. 
теңге болатын 41 жоба дайын. Оның ішінде, 11 жобаны 
бірінші кезекте қаржыландыру сұралды. Олар - Дүр Оңғар 
елді мекенін газдандыру, Тұрмағамбет ауылынан жаңадан 
250 орындық мектеп салу, Қуандария және Дүр Оңғар елді 
мекендерінің электр желілерін жаңғырту және қосалқы 
станциясын кеңейту.

Сонымен қатар, Жосалы кентіндегі Мырзағалиева көшесінен теміржол 
өткелін, Қуаңдария және Алдашбай ахун ауылдық округтерінен балабақша, 
Жосалы ауылдық округінен ауылдық клуб үйі мен спорт кешенінің біріккен 
ғимаратын, Төретам кенті мен Ақай ауылына айналма жол салу ұсынылды. 
Тұрғын үйге мұқтаж топтарға 92 үй сатып алу, Жосалы кентіндегі Тәуелсіздік 
ықшам ауданына су құбырын жеткізу де маңызды. Тірек және спутник 
елді мекендер қатарына енбеген Көмекбаев ауылдық округінің 2 көшесін, 
Алдашбай ахун ауылының 3 көшесін, Қармақшы ауылының 3 көшесін 
орташа жөндеу қажет етіледі.

Аудан әкімі автомобиль жолына қатысты 15 жоба, көшелерді 
жарықтандыру бойынша құны 355,1 млн. теңге болатын 11 жоба дайын 
екенін айтты. Баяндама соңында Жандос Еркінбекұлы жаңадан жоба-
сметалық құжат әзірлеуді қажет ететін бірқатар жобаны атап өтіп, жүзеге 
асыруды ұсынды.

ЖАҢА ТЫНЫС

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Таралымы 9820 дана 
Индекс 66503
Тапсырыс №28

https// ret-gazeta.kz/

Жанар 

Редакцияның 
мекен-жайы: 
Тоқмағанбетов  

көшесі 36 а, 
1 қабат 7 кабинет

Тоқты 
(21 наурыз-20 сәуір)
Алдағы апта әдеттен тыс оқиғалар 

мен жаңа мүмкіндіктерге толы болады. 
Жұлдыздар көшбасшылық қасиеттерді 
көрсетіп, әсерлі нәтижелерге қол жеткізе 
алатыныңызды айтады. Сіздің энергияңыз 
жақсы, сондықтан батыл қадамдар жасап, 
күшіңізге сеніңіз.

Торпақ 
(21 сәуір-20 мамыр)
Сізді табыс пен мүмкіндікке толы жемісті 

апта күтіп тұр. Жұлдыздар қаржылық әл-
ауқат пен қаржылық жағдайын жақсарту 
мүмкіндігі туралы айтады. Жаңа жетістіктерге 
ұмтылыңыз және жаңа идеяларға ашық 
болыңыз.

Егіздер
(21 мамыр-21 маусым)
Сізді белсенді байланыстар мен қарым-

қатынас аптасы күтіп тұр. Жұлдыздар 
басқалармен оңай ортақ тіл тауып, 
пайдалы байланыс орнатуға болатынын 
айтады. Күтпеген ұсыныстар мен қызықты 
кездесулерге дайын болыңыз.

Шаян  
(22 маусым-22 шілде)
Алдағы апта шығармашылық шабыт пен 

жаңа идеяларға толы болады. Жұлдыздар 
сіздің өнердегі және өзін-өзі танытудағы 
мүмкіндігіңіз туралы айтады. Түйсіктің сізге 
бағыт-бағдар беріп, өзіңізді шығармашылық 
эксперименттерге ашуына мүмкіндік беріңіз. 

Арыстан 
(23 шілде-22 тамыз)
Сізді өсу мен даму мүмкіндіктеріне 

толы қарбалас апта күтіп тұр. Жұлдыздар 
сізге мансапта табысқа жетуге және кәсіби 
мақсаттарыңызға жетуге уәде береді. Мүмкін 
болатын кедергілерге қарамастан, сенімді 
түрде алға жылжыңыз.

Бикеш 
(23 тамыз-22 қыркүйек)
Сіздің аналитикалық қабілеттіңіз бен 

жақсылыққа ұмтылуыңыз алдағы аптада 
шарықтау шегіне жетеді. Ғылым мен зерттеу 
саласында елеулі жаңалықтар ашуға, өзіңізге 
жаңа мақсаттар қойып, жақсы нәтижелерге 
жетуге тырысыңыз. 

Таразы 
(23 қыркүйек-22 қазан)
Сізді үйлесімділік пен тепе-теңдік 

аптасы күтіп тұр. Жұлдыздар қарым-
қатынас саласында табысқа жетуге және 
әлеуметтік желіңізді жақсартуға мүмкіндік 
береді. Жаңа таныстарға ашық болыңыз. 
Дипломатияңызды және әділеттілік сезімін 
көрсетіңіз. 

Сарышаян 
(23 қазан-21 қараша)
Алдағы апта қарқынды қуат пен құпия 

мүмкіндіктерге толы болады. Жұлдыздар 
интуицияңызға сеніп, өз психологияңыздың 
тереңіне енуге кеңес береді. Сіздің алдыңызда 
өзін-өзі тану мен дамудың жаңа көкжиектері 
ашылады. 

Мерген 
(22 қараша-21 желтоқсан)
Сізді оптимизм мен жеке өсу 

мүмкіндіктері аптасы күтіп тұр. Жұлдыздар 
оқуға және саяхаттауға мүмкіндігіңізді 
көрсетеді. Жаңа білімге ашық болыңыз және 
мақсаттарыңызға жету үшін оптимизмді 
пайдалануға дайын болыңыз.

Тауешкі 
(22 желтоқсан-19 қаңтар)
Алдағы апта жауапкершілікке толы 

болады және мақсатыңызға жетуге назар 
аударыңыз. Жұлдыздар сіздің шешімділігіңіз 
бен кәсіби салада өзіңізді көрсете білуіңіз 
туралы айтады. Табысқа жету жолында 
табанды және тайсалмайтын болыңыз.

Суқұйғыш  
(20 қаңтар-18 ақпан)
Сізді шығармашылық жаңалықтар 

аптасы күтіп тұр. Жұлдыздар жаңа идеялар 
мен эксперименттерге ашық болуға кеңес 
береді. Сіз проблемаларға жаңа көзқараспен 
қарай аласыз және алға жылжудың 
шығармашылық жолдарын таба аласыз. 

Балықтар 
(19 ақпан-20 наурыз)
Алдағы апта үйлесімділік пен жан 

тыныштығына толы болады. Жұлдыздар 
позитивті ойлау мен өзін-өзі қабылдаудың 
маңыздылығы тура лы айт ады. 
Эмоцияларыңызға мұқият болыңыз және 
рухани үйлесімділік пен шабыт табуды 
мақсат етіп қойыңыз.

Жұлдызыңыз 
жарқырасын!

Бұл нені білдіреді?
МӘМС енгізудің бастапқы 

кезеңінде міндетті әлеуметтік 
медициналық сақтандыру жүйесіне 
жарналар мен аударымдар жүргізілуі 
мүмкін қызметкердің табысы 
бойынша жоғарғы шек көзделген. 
Оның мөлшері бүгінгі күні 10 ең 
төменгі жалақыдан (ЕТЖ) аспайды. 
Яғни, жарналар тек 850 мың теңгеге 
дейінгі табыстан алынуы мүмкін. 
Жоғарыдағы кірістен жарналар 
жасалмайды.

Не өзгереді?
Әділдік қағидатын қамтамасыз ету 

үшін денсаулық сақтау министрлігі 
2025 жылдан бастап жоғарғы шекті 
ЕТЖ мөлшерінен 10-нан 50 есеге 

дейін арттыруды ұсынды. Зейнетақы 
жүйесі де осы қағида бойынша жұмыс 
істейді, онда жоғарғы шегі ең төменгі 
жалақының 50 еселенген мөлшерін 
құрайды.

Кіріс бойынша жоғарғы шекті 
не үшін көтеру қажет?

Бүгінгі таңда МӘМС-тің 
қазақстандық моделінде қаражатты 
регрессивті бөлу қолданылады. Яғни, 
табыс неғұрлым аз болса, кірістің 
пайыздық үлесі соғұрлым жоғары. 
Әділ жүйеде табысы төмен адамдар 
табысы жоғары адамдардан артық 
төлемеуі керек. Сондықтан ұсынылып 
отырған норма – жоғарғы шекті 
50 ЕТЖ дейін ұлғайту - денсаулық 
шығыстары үшін жауапкершілікті 

неғұрлым әділ бөлуді көздейді.
Егер сандармен сөйлесек
Қазір: Орташа жалақысы 300 

мың теңгені құрайтын қызметкерлер 
МӘМС-ке 6 мың теңге жарна төлейді.

1,5 млн теңге кіріс жағдайында, ал 
бұл орташа еңбекақыдан 5 есе жоғары, 
10 ЕТЖ (850 мың теңге) көлемінде 
жоғарғы шек іске қосылады, 
сондықтан жарна 17 мың теңге, 
немесе кірістің 1,1%-ынан аспайды.

3 млн теңге кірістен, ал бұл орташа 
еңбекақыдан 10 есе жоғары, МӘМС-
ке жарна сол секілді – 17 мың теңге, 
немесе кірістің 0,6% мөлшерінде 
қалады.

Өзгерістен кейін: 2024 жылға 
арналған ЕТЖ көлемі есепке 
алынып жоғарғы шек 4,2 млн теңгені 
құрайды. Кіріс жоғары болған сайын, 
жауапкершілік те жоғарылайды.

Бұл шара қанша қазақстан-
дыққа әсер етеді?

Табысы 4 млн 250 мың теңгеден 
асатын тек 2,3 мың қызметкер үшін 
ғана МӘМС-ке жарналар бес есе 

артады. Бұл елдегі барлық жалдамалы 
жұмысшылардың 0,04% құрайды.

Жалпы, бұл норма 850 мың 
теңгеден астам табысы бар жалдамалы 
қызметкерлердің 9%-ына әсер етеді. 
Жұмысшылардың 91%-ы үшін ештеңе 
өзгермейді.

Қарапайым қазақстандықтарға 
мұның қандай пайдасы бар?

Аударымдарды ұлғайту денсаулық 
сақтау шығыстарын қаржыландыру 
көлемін ұлғайтуға мүмкіндік береді. 
Бұған алдын алу, диагностика және 
емдеу кіреді. Медициналық қызметтер 
қол жетімді болады, технологияларды 
енгізу аурудың ерте кезеңдерінде 
алдын алуға немесе өмірді сақтауға 
мүмкіндік береді.

Бүг інг і  күні  денсаулық 
сақтау жүйесі әлі де жеткілікті 
қаржыландырылмау мәселесіне тап 
болып отыр, бұл жалпы медициналық 
көмекті ұйымдастыруға, медициналық 
көмектің сапасы мен қолжетімділігіне, 
сондай-ақ жалпы денсаулық сақтау 
жүйесі мен МӘМС-тің қаржылық 
тұрақтылығына теріс әсер етеді.

Ұлттық қордың активтері $4 
млрд-қа өскен. Үкімет 2024 жылы ел 
экономикасы кемінде 5,3% деңгейінде 
өседі деп болжап отыр, деп хабарлайды 
Almaty-akshamy.kz Үкіметтің ресми 
ресурсына сілтеме жасап. Өткен жылдың 
қорытындысына сәйкес ел экономикасы 
жаңа жағдайларға бейімделіп, орнықты 
даму жолына түсті. Қабылданған 
шаралар нәтижесінде экономиканың 
өсімі 5,1%-ды құрады.

Негізгі салалардың барлығы оң 
динамика көрсетті:

құрылыста – 13,3%;
саудада – 11,3%;
ақпарат және байланыс қызметтері 

– 7,1%;
көлік қызметі – 6,9%;
өнеркәсіп – 4,3%.
Негізгі капиталға салынған 

инвестиция 13,7%-ға өсті.
Бұл ретте 2023 жылдың 9 айында 

тікелей шетелдік инвестиция (ТШИ) 
көлемі $19,7 млрд-ты құрады.

Оның ішінде $11 млрд-тан 
астамы шикізаттық емес секторларға 
бағытталған.

Жалпы 2 жыл қатарынан ТШИ 
көрсеткіштері соңғы онжылдықтағы ең 
жоғары көрсеткіштердің біріне айналды 
– олардың жылдық көлемі $26-28 млрд 
деңгейінде.

Қазақстан ТМД елдері арасында 
шетелдік инвестициялардың жалпы 
ағыны бойынша көш бастап тұр.

2023 жылдың 11 айында сыртқы 

сауда айналымы 2,2%-ға өсіп, $126 млрд-
ты құрады.

Оң сауда балансы $16 млрд-тан асты.
Шикізаттық емес экспорт 

номенклатурасы 141 позицияға өсті.
Еліміздің халықаралық резервтері 

$96 млрд-ты құрады, оның ішінде 
Ұлттық қордың активтері $4 млрд-қа 
өсіп, $60 млрд-тан асты.

Халықаралық рейтингтік агенттіктер 
Қазақстан экономикасының тәуелсіз 
рейтингі мен инвестициялық сенімділігін 
растады.

Үкімет Ұлттық банкпен және 
жергілікті атқарушы органдармен 
бірлесіп инфляцияны бақылау және 
төмендету жөніндегі кешенді шараларды 
іске асыруда.

Нәтижесінде өткен жылы ол 2 еседен 
астам төмендеп, 9,8%-ды құрады.

2024 жылы инфляцияны 6-8% 
деңгейінде ұстау міндеті қойылды.

2024 жылдың қорытындысы 
бойынша экономиканың өсуі 5,3%-дан 
кем болмауы тиіс.

Үкімет Мемлекет басшысының 
Сайлауалды бағдарламасы мен Қазақстан 
халқына жолдауларында белгіленген 
міндеттерді іске асыруды жалғастыруда. 
Аталған жұмыс экономиканы белсенді 
әртараптандыруға, кәсіпкерлікті 
дамытуға, инвестиция тартуға және 
азаматтардың әл-ауқатын едәуір 
жақсартуға бағытталған. Мұның бәрі 
2029 жылға қарай ЖІӨ-ні екі есеге 
арттыруға берік негіз болады.

ЕЛ ЭКОНОМИКАСЫ 
ДЕҢГЕЙІ

Эдуард Ким мен Наргиза Болатова 
жұбы техникалық бағдарламада 
чемпион атанды. Ұлттық құраманың 
қос спортшысы финалда 228,0050 
ұпай жинады. Төрешілер бағдарлама 
қиындығы жағынан олардың өнерін 
жоғары бағалады (31.5000 балл).

Бұл Қазақстан атлеттерінің су спорты 
түрлерінен әлем чемпионатында қол 
жеткізген алғашқы алтын медалі. 
Бірінші жүлдені былтыр Жапонияда 
өткен әлем чемпионатында техникалық 
бағдарламада Эдуард Ким (қола медаль) 
жеңіп алған.

Күміс медаль Қытай құрамасына 
(Вэньтао Чэн мен Хаоюй Ши), қола 
жүлде Мексика командасына (Миранда 
Хименес пен Диего Каррильо) бұйырды.

Эдуард пен Наргиза алдағы күндері 
Қазақстан қоржынын тағы бір жүлдемен 
толықтыра алады. Ол үшін еркін 
бағдарламада осы қарқынынан таймауы 
керек.

Қазір Қазақстан жалпы есепте 1 
алтынмен 5-орынға көтерілді. Көш 
басында Қытай тұр. Қазір Қатарда 17 
мемлекет жүлдеге ие болды.

Әлем чемпионатындағы бұған дейінгі 

ең үздік көрсеткіштеріміз:
2023 жыл. Әртістік жүзу. Техникалық 

бағдарлама. Эдуард Ким
2015 жыл. 100 метрге брасс әдісімен 

жүзу. 4-орын (77 қатысушы). Дмитрий 
Баландин

200 метрге брасс әдісімен жүзу. 
6-орын (52 қатысушы). Дмитрий 
Баландин

2019 жыл. 100 метрге брасс әдісімен 
жүзу. 7-орын (87 қатысушы). Дмитрий 
Баландин

2019 жыл. 200 метрге брасс әдісімен 
жүзу. 7-орын (52 қатысушы). Дмитрий 
Баландин

2017 жыл. 25 шақырымға жүзу. 
7-орын (25 қатысушы). Виталий Худяков.

СПОРТ

ҚАЗАҚСТАН СУ СПОРТЫНАН 
АЛҒАШҚЫ АЛТЫНЫН АЛДЫ

2 0 2 4  ж ы л д ы ң  3 1 
қаңтарындағы жағдай бойынша 
Қор медициналық көмек 
көрсетуге 2 трлн теңгеден астам 
сомаға 1 857 денсаулық сақтау 
саласының субъектілерімен 
келісімшартқа қол қойды. 
Сонымен қатар 1 640 субъект 
қазірдің өзінде 358 млрд теңгеден 
астам сомаға аванстық төлемді 
алып отыр. Аванстық төлем 
төлеу әлі де жалғасып жатыр. 

Мәселен, биыл медициналық 
қызмет жоспары бойынша 
медициналық көмектің кепілдік 
берілген көлемі шеңберінде 
және міндетті әлеуметтік 
медициналық сақтандыру 
пакетінде 2,8 трлн теңгеден астам 
қаражат, соның 1,2 трлн теңгеден 
астамы МӘМС бойынша 
қарастырылған. 2023 жылмен 
салыстырғанда шығыстар 9%-ға 
өсті. Салыстырар болсақ, 2023 
жылғы сатып алу жоспары 2,5 
трлн теңгені құрады.

Стационарлық көмекке 
шамамен 574 млрд теңге, 
алғашқы медициналық-
санитарлық көмекке 552 
млрд теңге, консультациялық-
диагностикалық көмекке 
шамамен 414 млрд теңге, 
амбулаториялық дәрі-дәрмекпен 
қамтамасыз етуге 251 млрд теңге, 
онкологиялық көмекке 161 
млрд теңге, жедел медициналық 
көмекке шамамен 113 млрд 
теңге, жоғары технологиялық 
медициналық көмекке 93 
млрд теңгеден астам және 
медициналық оңалтуға 81 
млрд теңге қаражат бағыттау 
жоспарланып отыр.

Айт а  кетей ік ,  2024 
жылы Денсаулық сақтау 
субъектілерінен қызметтерді 
сатып алу қағидасына бірқатар 
өзгеріс енгізілген болатын. 

Өңірлік комиссиялардың 
құрамы күшейтіліп, онда 
төрағаның орынбасары 
болып денсаулық сақтау 
басқармасы басшысының 

орынбасары лауазымынан 
төмен емес өкіл белгіленіп, 
сондай-ақ санитариялық-
эпидемиологиялық бақылау 
(СЭБК) және медициналық 
және фармацевтикалық бақылау 
(МФБК) комитеттерінің өкілдері 
енгізілді. 

Сонымен бірге қағидаға 
комиссия  мүшелер ін ің 
бұған дейін өтінім берген 
көмек түрлеріне келісімшарт 
жасалмаған денсаулық сақтау 
субъектілеріне баруы қосылып 
отыр. Қорға өнім жеткізуші жаңа 
209 өтінім берілсе, олардың 
ішінде өңірлік комиссиялар 
сатып алу рәсімдерін өткізу 
барысында 117 денсаулық сақтау 
субъектісіне барды.

Саны 1,5 мың адамнан 
кем бастапқы медициналық-
с а н и т а р и я л ы қ  к ө м е к 
субъектілерінің қызметтерін 
сатып алуға қатысу үшін және 
тегін медициналық көмектің 
кепілдік берілген көлемі 
шеңберінде 3 мың адамнан аз 
халқы бар бір жылдан астам 
қызмет көрсету тәжірибесі 
бар МСАК субъектілері үшін 
шектеулер енгізілді (бұл жалпы 
практика дәрігерінің/отбасылық 
дәрігердің кемінде екі учаскесі).

Айта кетейік, ОМС жүйесін 
енгізу азаматтарға медициналық 
көмек  көрсетуге жеке өнім 
берушілерді де тартуға мүмкіндік 
берді. Осылайша, МӘМС 
клиникалардың пациент үшін 
бәсекелестігін ынталандырады. 
Пациенттің белгілі  бір 
медициналық қызметті қайдан 
алуға болатындығын таңдау 
мүмкіндігі пайда болғандықтан, 
медицина лық  ұйымдар 
адамдарды тарта алуы үшін 
жақсырақ жағдай жасап, 
қызметті жетілдіруі керек.

Қ о р д ы ң  ө н і м 
жеткізушілерінің тізімін fms.
kz сайтының «Медициналық 
қызметтерді сатып алу» 
бөлімінен табуға болады. 

АВАНСТЫҚ 
ТӨЛЕМ ЖАСАДЫ

Әлеуметтік медициналық сақтандыру қоры 
2024 жылға арналған медициналық қызметтерді 
орналастыру рәсімін аяқтады. Оның қорытындысы 
бойынша өнім жеткізушілер арасында 2,4 трлн теңге 
көлемінде қаражат бөлінді.

МӘМС

Қатар астанасы Дохада өтіп жатқан су спорты түрлерінен 
әлем чемпионатында Қазақстан спортшылары тарихта алғаш 
рет алтыннан алқа тақты.

ӘЛЕУМЕТТІК ӘДІЛЕТТІЛІК: МӘМС АУДАРЫМДАРЫНЫҢ 
ЖОҒАРҒЫ ШЕГІНІҢ ӨЗГЕРУІНЕ ӘМСҚ ТҮСІНІКТЕМЕ БЕРДІ

Денсаулық сақтау министрлігі «Ашық НҚА» порталында 
МӘМС жүйесіне жарналар мен аударымдарды төлеу қажет 
болатын табыстың ең жоғары мөлшерін бес есе ұлғайтуды 
ұсынған заң жобасын дайындап, жариялады. Жоба талқылау 
үшін еркін қол жетімді. Әлеуметтік медициналық сақтандыру 
қорында мүмкін болатын өзгерістер бойынша толық 
түсініктемелер берілді.


